
zelatan 

Mitterrand-ek ere taktika bera 
eramaten du kinkaldi zailetan. 
Alegia, «cambio de tercio», arreta 
desbideratu. Eta Arzalluzek, poli-
tikari gaitza eta ezin argiagoa 
omen denez, gauza bera. 

Orain, adibidez, PSOE-rekin 
daukan ezkontza iraunkorra ahantz 
erazteko, eta «Albaniar matrikula» 
ahituta dagoela ikusirik, beste lelo 
bat plazaratu nahi du: HB barruan 
omen ditugu zatiketak, etsaigoak 
eta banaketak. Dena on hori lor-
tzeko, gezurra aurretik (beti be-
zala). 

Baina gure herriak gaur badaki, 
esate baterako: 

- PNVtik Garaikoetxea bota-
tzea, eta ondorioz EA sortzea, ez 
dela inongo desberdintasun ideolo-
giko edo estrategikoen ondorio; 
Arzalluzek agindu-nahi amorra-
tuaren ondorio baizik EAko 
jendea PNVkoa da errotik; baina 

Harira 
Arzalluzek, logika guztien kontra, 
atea itxi die. 

- Hezkuntza Saila (eta euska-
raren etorkizuna, beraz) PSOE-ren 
eskuetan utzi dute Arzalluzek eta 
honen a ldekoek . Recalde, 
Huertas, eta gainerako anti-eus-
kaldun lotsagalduak, jaun-eta-jabe 
ibiltzen dira. 

- Osakidetza Saila, bide beretik, 
PSOEri erregalatuta, goitik behera 
dago erdaldunduta, espainiartuta 
eta arroztuta; sortu berria den 
O.E.E. taldeak grafikoki era-
kusten duenez. 

- Ertzantza, gaur eta berdin le-
getasuna aldatuko ez deno, militar 
profesional espainolen mende 
dago; eta errotik dago euskal poli-
tzia bihurtzetik urrun, eta egongo. 

-Autodeterminazio-prozesoa 
(horren goraki Lituaniari buruz 
goraipatua) geldi-erazia dago; eta 

geldiketa hon lotsarik gabe aitor-
tzen eta txalotzen dute Arzalluzen 
morroinek. 

- Muguruzaren hilketak eta Es-
naolaren zauriketak, ekintza ante-
demokratiko hutsa izanik ere, ez 
ditu PNVtarrak sobera asaldatu; 
gainerako ekintza askok erroeta-
raino astintzen baditu ere. 

- «Egunaria», euskararen aldeko 
herri-mugimenduak oro gaitzes-
teko aitzakia aurkitzen du beti Ar-
zalluzek, espainiar amorratu guz-
tien txaloketa jasoz. Bide beretik. 
UEU ez zaio gustatzen. Baina es-
painiarren udaleku dirutsu bihurtu 
diren «Cursos de Verano» dela-
koak, ez zaizkio problema. 

Jakina: B-n gertatzen ari den 
lapurreta estaltzeko, A-n sua 
piztu... Lapurrek betidanik ezagu-
tzen duten jukutria! 

